
Dato' Sri Arthur
Joseph Kurup

Menteri Sumber Asli
dan Kelestarian Alam

KATA PENGANTAR

Salam Sejahtera dan Salam Malaysia MADANI,

Isu pemeliharaan biodiversiti dan pengurusan
biokeselamatan adalah agenda teras Kementerian. Kita
sebagai sebuah negara megabiodiversiti mempunyai
tanggungjawab besar bagi memastikan kermajuan sains
dan teknologi, khususnya bicteknologi moden, bergerak
seiring dengan perlindungan kesihatan manusia,
kelestarian alam sekitar serta kesejahteraan masyarakat.

Komitmen Malaysia di bawah Convention on Biclogical
Diversity (CBD), Cartagena Protocol on Biosafety (CPB)
serta Nagoya Protocol on Access and Benefit Sharing
menjadi asas kepada Akta Biokeselamatan 2007 [Akta
678].

Justeru, saya amat mengalu-alukan penerbitan Pelan
Strategik Jabatan Biokeselamatan (JBK) 2026-2030 ini
yang dijajarkan selari dengan agenda pembangunan
negara di bawah Rancangan Malaysia Ketiga Belas
(RMK13), 2026 - 2030. Mandat JBK adalah penting dalam
menyokong aspirasi negara, khususnya Perkara 4 RMK13
yang menggariskan keperluan mengimbangi
pembangunan ekonomi berteraskan sains dan
teknologi dengan kelestarian alam. Pelan ini akan
menjadi kerangka kerja JBK dalam memastikan
bioteknologi moden menyumbang secara positif
kepada negara tanpa menjejaskan biodiversiti.

Saya menyokong penuh iltizam JBK untuk terus
memperkasa tata kelola biokeselamatan negara dalam
mendepani cabaran bioteknologi global yang semakin
kompleks. Akhir kata, syabas dan tahniah diucapkan
kepada seluruh warga kerja JBK serta semua pihak yang
terlibat dalam pembangunan Pelan Strategik ini.

Laksanakanlah amanah ini dengan penuh dedikasi.
Teruskan wusaha murni anda demi kesejahteraan

manusia dan kelestarian khazanah biodiversiti negara.

Sekian, terima kasih.




PRAKATA

Assalamualaikum w.b.t dan Salam Malaysia MADANI,

Pelan Strategik ini memainkan peranan penting dalam
menyokong agenda nasional khususnya melalui pelaksanaan
Dasar Bioteknologi Negara 2.0 (DBN 2.0) 2022-2030 yang
diterajui oleh Kementerian Sains, Teknologi dan Inovasi (MOSTI)
sebagai pemacu utama inovasi serta pembangunan ekonomi
berasaskan bioteknologi negara. Dasar ini memberi penekanan
kepada pengukuhan ekosistem bioteknologi negara melalui
pembangunan bakat, pelaburan strategik dan penerapan nilai
kelestarian.

Selaras dengan aspirasi Malaysia MADANI, DBN 20
mengimbangi  keperluan kemajuan teknologi dengan
kesejahteraan rakyat serta pemeliharaan alam sekitar.
Pelaksanaan agenda bioteknologi negara ini turut dilaksanakan
melalui pendekatan whole-of-government approach yang
menekankan kerjasama strategik dan penyelarasan bersepadu
antara Kementerian serta Agensi Kerajaan. Dalam hal ini, MOSTI
menerajui  pembangunan dan pemerkasaan ekosistem
bioteknologi negara manakala Kementerian Sumber Asli dan
Kelestarian Alam (NRES) memainkan peranan penting dalam
memastikan pembangunan tersebut selari dengan prinsip
kelestarian, pemeliharaan biodiversiti dan tadbir urus alam
sekitar yang berkesan. Seiring dengan peranan tersebut,
Jabatan Biokeselamatan (IBK) bertanggungjawab memastikan
pembangunan dan aplikasi bioteknologi negara dilaksanakan
secara selamat, bertanggungjawab dan mampan selaras
dengan dasar, perundangan serta komitmen negara di
peringkat kebangsaan dan antarabangsa.

Pelaksanaan ini juga selaras dengan aspirasi Rancangan
Malaysia Ketiga Belas (RMK-13), khususnya di bawah Bab 5 :
Mempertingkatkan Kesejahteraan Rakyat dan Kelestarian Alam
Sekitar, serta Strategi D6.2 yang memberi penekanan kepada
pemeliharaan dan pemuliharaan biodiversiti. Dalam masa yang
sama, komitmen Malaysia selaku Negara Anggota kepada
Convention on Biological Diversity (CBD) dan Cartagena
Protocol on Biosafety (CPB) terus diperkukuh melalui
pelaksanaan dasar dan perundangan yang menyokong amalan
biokeselamatan di peringkat global. Dalam konteks ini, NRES
memainkan peranan penting dalam menyelaras dasar,
memperkukuh tadbir urus biodiversiti serta memastikan
pematuhan komitmen antarabangsa negara dilaksanakan
secara berkesan dan bersepadu.

=

Datuk Wira Anis Rizana

Justeru, JBK menggalas tanggungjawab besar untuk binti Mohd Zainudin (@)
mengimbangi promosi teknologi ini dengan mandat utamanya Mohd Zainuddin

untuk melindungi kesihatan manusia, alam sekitar dan
kepelbagaian biologi negara selaras dengan komitmen di
peringkat kebangsaan serta antarabangsa. Peranan ini turut
disokong oleh NRES sebagai Kementerian peneraju yang
memastikan dasar, kawal selia dan pelaksanaan
biokeselamatan negara sentiasa selari dengan prinsip
kelestarian dan kepentingan awam.

Ketua Setiausaha
Kementerian Sumber Asli
CELNGIES EHELWAE]]

Sekian, terima kasih.



KATA ALU-ALUAN

Salam Sejahtera dan Salam Malaysia MADANI,

Syukur ke hadrat Tuhan kerana dengan limpah kurnia-Nya,
Jabatan Biokeselamatan (JBK) berjaya membangunkan
Pelan Strategik JIBK 2026-2030. Dokumen ini merupakan satu
rujukan utama yang merangkumi hala tuju strategik jabatan
selaras dengan visi kami untuk menjadi peneraju
pengawalseliaan biokeselamatan negara bertaraf dunia
menjelang 2030. Penggubalan Pelan Strategik JBK 2026-
2030 adalah satu langkah penting dalam merangka hala tuju
jabatan untuk lima (5) tahun mendatang. Inisiatif ini selari
dengan Misi JBK untuk "Mengawal Selia Biokeselamatan
Melalui Tata Kelola yang Inovatif, Efektif dan Berintegriti". la
penting bagi memastikan JBK dapat mengimbangi
keperluan kemajuan bioteknologi negara dengan
kepentingan pemuliharaan sumber asli dan kelestarian alam.

Bagi mencapai hasrat tersebut, pelan ini menggariskan lima
(5) teras strategik yang mendasari 17 strategi dan 54 program
utama yang akan dilaksanakan sepanjang tempoh lima (5)
tahun ini. Setiap teras memberi tumpuan kepada aspek
penilaian risiko, peningkatan kualiti kajian biokeselamatan,
Lovs pengukuhan kapasiti makmal, pemantapan penguatkuasaan
serta penambahbaikan tadbir urus organisasi. Kesemua
inisiatif  ini  dilaksanakan  secara bersepadu bagi
memperkukuh daya tahan sistem kawal selia
biokeselamatan negara yang berwibawa dan diyakini.

Nilai bersama warga jabatan yang diterjemahkan melalui
prinsip B..LO.S.E.L AM.AT turut menjadi tunjang utama dalam
pelaksanaan pelan ini. la menekankan budaya berilmu,
integriti, kecekapan, inovasi dan adaptasi terhadap
perubahan teknologi, selaras dengan keperluan semasa serta
aspirasi Malaysia MADANI.

Saya ingin merakamkan setinggi-tinggi penghargaan kepada
warga JBK yang telah memberikan kerjasama, sumbangan
dan dedikasi tinggi dalam penyediaan Pelan Strategik ini.
Dengan komitmen bersama serta sokongan semua
pemegang taruh, saya yakin segala inisiatif yang digariskan
dapat direalisasikan dengan cemerlang demi memastikan
pengawalseliaan biokeselamatan negara terus utuh, relevan
dan berwibawa.

Dr. Lornie Enggong
Ketua Pengarah Sekian, terima kasih.
Biokeselamatan




RINGKASAN EKSEKUTIF

Pelan Strategik Jabatan Biokeselamatan (JBK) 2026-2030 disediakan
sebagai dokumen rujukan utama untuk mengukuhkan sistem kawal selia
biokeselamatan negara. Selaras dengan Akta Biokeselamatan 2007 [Akta
678] serta obligasi Malaysia di bawah Konvensyen Kepelbagaian Biologi
(CBD) dan Cartagena Protocol on Biosafety (CPB), pelan ini memperlihatkan
komitmen negara dalam memastikan bioteknologi moden dimanfaatkan
secara selamat dan bertanggungjawab tanpa menjejaskan kesihatan
manusia, biodiversiti dan kelestarian alam sekitar.

Pelan ini menekankan pengukuhan tadbir urus organisasi yang berintegriti
dan berasaskan pendigitalan, peningkatan keberkesanan penguatkuasaan
dan pemantauan biokeselamatan, pembangunan kapasiti serta kapabiliti
makmal pengesanan GMO, penambahbaikan proses penilaian risiko selaras
dengan piawaian antarabangsa dan pengukuhan kajian biokeselamatan
bagi menyokong kawal selia yang lebih mantap. Keseluruhan strategi
disokong dengan program dan penunjuk prestasi utama (KPI) yang
dipantau secara berstruktur melalui mekanisme pelaksanaan yang jelas.

Sebagai pelan perancangan jangka sederhana, Pelan Strategik JBK 2026 -
2030 merangkumi

tempoh pelaksanaan selama lima (5) tahun yang berfungsi sebagai

panduan arah tuju strategik jabatan dalam mencapai matlamat serta
aspirasi biokeselamatan negara. Pelan ini digubal dengan mengambil kira
perubahan landskap bioteknologi global, keperluan perundangan semasa
serta, cabaran baharu dalam bidang biokeselamatan bagi memastikan JBK

kekal relevan dan responsif terhadap perkembangan sains dan teknologi.

Dengan kerjasama erat antara pemegang taruh, rakan strategik dalam dan
luar negara serta pemanfaatan teknologi digital, pelan ini diyakini akan
memperkukuh pengawalseliaan biokeselamatan Malaysia agar lebih
berdaya tahan, diyakini dan dihormati di peringkat antarabangsa demi
kesejahteraan manusia serta kelestarian biodiversiti.

PELAN STRATEGIK JABATAN BIOKESELAMATAN (JBK) 2026 - 2030

BIOKESELAMATAN

..merujuk kepada kawal selia yang dilakukan bagi
mengurang atau menghapuskan potensi risiko
atau kesan buruk daripada bioteknologi moden
ke atas kesihatan manusia, tumbuh-tumbuhan
dan haiwan, persekitaran dan kepelbagaian
biologi.

Bioteknologi Moden atau Kejuruteraan Genetik

Aktiviti yang melibatkan pengambilan gen daripada sesuatu
organisma dan memasukkannya ke dalam sel organisma lain
bagi menghasilkan LMO/GMO dengan ciri-ciri baharu yang
dikehendaki.

Living Modified Organism (LMO) /
Genetically Modified Organism (GMO)

Organisma yang diubah suai genetiknya untuk menghasilkan
ciri-ciri baharu yang tiada pada ciri-ciri asal organisma tersebut
melalui kaedah bioteknologi moden.

1EK) 2026 - 2030




Pertanian &
Perladangan

Kawalan
Pencemaran

BIDANG
BERPOTENSI
LMO

Penternakan

Pertahanan

Pemakanan

Bidang
berpotensi
penggunaan
LMO -
bersifat
cross-cutting.

Penghasilan LMO

MIKROORGANISMA

PELAN STRATEGIK JABATAN BIOKESELAMATAN (JEK) 2026 - 2030

ISU DAN CABARAN

ISU DAN CABARAN

Kekurangan  kapasiti  teknikal (makmal
pengesanan LMO).

Kekurangan pegawai Penguat Kuasa
Biokeselamatan yang Terlatih.

Low-Level Presence (LLP) dalam perdagangan.
Isu sempadan & logistik (pengawalan import,
transit & penyeludupan).

Dinamik bioteknologi dan LMO baharu.

Vi PELAN STRATEGIK JABATAN BIOKESELAMATAN (1BK) 2026 - 2030




ISU DAN CABARAN

1. Kekurangan Kapasiti Teknikal (Makmal Pengesanan LMO)

Masalah utama yang dihadapi ialah kekurangan kapasiti teknikal dalam menjalankan
pengesanan organisma terubah suai secara genetik (LMO). Bilangan makmal yang
mempunyai keupayaan melaksanakan ujian seperti Polymerase Chain Reaction (PCR),
kuantifikasi dan pensampelan berpandukan piawaian antarabangsa masih terhad. Selain
itu, kemunculan teknologi baharu seperti Clustered Regularly Interspaced Short
Palindromic Repeats (CRISPR) dan penyuntingan gen tanpa transgenik turut mencabar
takrifan undang-undang sedia ada serta menjadikan proses pengesanan semakin rumit.

Dari segi impak penguatkuasaan, kekangan ini menyebabkan analisis tidak dapat
dijalankan dalam tempoh yang singkat untuk tujuan siasatan atau tindakan undang-
undang. Kesukaran mengesahkan kesalahan juga menjejaskan keberkesanan pelaksanaan
Akta Biokeselamatan 2007 [Akta 678], sekali gus boleh melemahkan kredibiliti IBK sebagai
agensi penguat kuasa utama dalam bidang biokeselamatan negara.

2. Kekurangan Pegawai Penguat Kuasa Biokeselamatan yang Terlatih

Masalah utama dalam aspek ini ialah kekurangan pegawai penguat kuasa yang benar-
benar terlatih dan berkemahiran dalam bidang biokeselamatan. Sebahagian pegawai yang
disenaraikan di bawah Jadual Ketiga Akta 678 didapati kurang arif mengenai prinsip
biokeselamatan, prosedur pensampelan yang betul, serta kefahaman terhadap peruntukan
undang-undang yang berkuat kuasa. Kelemahan ini memberi impak langsung kepada
kualiti penguatkuasaan, termasuk risiko pemeriksaan yang tidak menyeluruh, salah tafsir

terhadap keputusan ujian makmal, dan kesukaran dalam menyokong tindakan undang-

undang akibat bukti yang lemah. Hal ini boleh menjejaskan integriti keseluruhan proses
penguatkuasaan serta menurunkan keyakinan pihak berkepentingan terhadap ketegasan
JBK dalam melaksanakan tanggungjawabnya.

3. Low-Level Presence (LLP) dalam Perdagangan

Masalah yang timbul berkaitan Low-Level Presence (LLP) ialah kewujudan produk LMO
yang telah diluluskan di negara pengeksport tetapi belum mendapat kelulusan di Malaysia.
Situasi ini mengakibatkan kemunculan produk dengan kandungan LMO pada paras
rendah (low-level presence) dalam import negara. Impak penguatkuasaan terhadap isu ini
termasuk risiko gangguan kepada rantaian bekalan makanan dan bahan mentah, serta
kemungkinan berlakunya pertikaian perdagangan antarabangsa. Selain itu, ketiadaan
kaedah pengesanan yang mantap bagi mengesahkan kehadiran LLP menyukarkan
pelaksanaan tindakan kawalan yang konsisten dan tepat oleh pihak berkuasa.

{1EBK) 2026 - 2030




ISU DAN CABARAN

ik (Pengawalan Import, Transit & Penyeludupan)
Masalah yang dihadapi dalam aspek ini berkaitan dengan keluasan sempadan negara yang
meliputi pelabuhan, lapangan terbang dan laluan laut kecil yang sukar dipantau
sepenuhnya. Risiko kemasukan produk LMO tanpa diisytinarkan di pintu masuk negara
meningkat akibat pelbagai faktor termasuk kelulusan secara sementara (one-off) dan
transaksi pembelian dalam talian yang semakin meluas penggunaannya dalam kalangan
masyarakat Malaysia.

Dari segi impak penguatkuasaan, keadaan ini menyukarkan pihak berkuasa untuk
menjalankan pemeriksaan terhadap semua kargo dan barangan yang memasuki negara.
Tambahan pula, cabaran bagi pengawalselia LMO ini memerlukan kepada kaedah
pengesanan di makmal yang mempunyai tenaga kepakaran selain ianya tidak boleh dilihat
dengan mata kasar. Agensi di pintu masuk negara perlu menguatkuasakan akta masing-
masing di samping menguatkuasakan Akta Biokeselamatan 2007 [Akta 678]. Dalam hal ini,
terdapat risiko produk LMO yang tidak berdaftar atau tidak diluluskan memasuki pasaran
tempatan tanpa pemantauan yang sewajarnya, sekali gus menjejaskan keberkesanan
kawalan keselamatan biologi di peringkat sempadan dan impak besarnya akan memberi
kesan kepada keseluruhan biodiversiti negara.

namik Bioteknologi dan GMO Baharu

Masalah yang timbul daripada kemajuan pesat bioteknologi, khususnya melibatkan kaedah
penyuntingan gen seperti CRISPR ialah definisi undang-undang sedia ada dicabar dalam
menentukan status sesuatu produk sebagai LMO. Teknologi baharu ini juga mengaburi
keupayaan sistem sedia ada untuk mengesan perubahan genetik (tidak melibatkan kemasukan
bahan transgenik).

Impak penguatkuasaan terhadap isu ini amat signifikan kerana ia menimbulkan kesukaran
dalam menentukan sama ada sesuatu produk perlu melalui proses kelulusan rasmi atau

sebaliknya. Keadaan ini juga menyukarkan proses pengesahan kesalahan sekiranya berlaku

pelanggaran terhadap peraturan biokeselamatan, sekali gus memberi tekanan terhadap
keperluan untuk menambah baik dasar, prosedur serta kapasiti teknikal penguatkuasaan
IBK.

K} 2026 - 2030

BAB 1:
PENGENALAN

Punca Kuasa

Sejarah Jabatan Biokeselamatan

Visi & Misi

Objektif

Fungsi

Nilai Bersama

Lembaga Biokeselamatan Kebangsaan
Struktur Organisasi

Pemegang Taruh dan Rakan Strategik
Rakan Strategik Antarabangsa

PUNCA KUASA

Punca Kuasa

e Malaysia merupakan parti kepada Konvensyen
Kepelbagaian Biologi (CBD) sejak 1994.

e CBD mempunyai tiga (3) objektif:
pemeliharaan, penggunaan mampan &
perkongsian faedah sumber biologi.

e Dua (2) protokol utama:
Cartagena Protocol on Biosafety (CPB) & Nagoya
Protocol (NP).

e Malaysia menyertai CPB pada 2003, bagi
mengawal selia LMO dan melindungi biodiversiti.

e Parlimen menggubal Akta Biokeselamatan 2007
[Akta 678] selaras dengan obligasi antarabangsa.
Akta ini mula berkuat kuasa pada 1 Disember
2009.

e Jabatan Biokeselamatan (JBK) ditubuhkan pada
24 Mei 2010 sebagai pelaksana Akta 678.

SEJARAH JABATAN BIOKESELAMATAN (IBK)

Sejarah Jabatan
Biokeselamatan (JBK)

Malaysia
menandatangani Penubuhan
Cartagena Pasukan Teras
Protocol on Biokeselamatan
Biosafety (CPB) (PTB)
T ®

2003 — 2007 —— 2008 —— 2010

-, - -
@ @
Penggubalan Akta PTB dinaiktaraf
Biokeselamatan sebagai Jabatan
[Akta 678] Biokeselamatan

(IBK)

VISI DAN MIS|

Visi
Peneraju pengawalseliaan

biokeselamatan negara bertaraf
dunia menjelang 2030.

( J ( J
Misi
Mengawal selia biokeselamatan
melalui tata kelola yang inovatif, efektif

dan berintegriti demi kesejahteraan
manusia dan kepelbagaian biologi.

OBJEKTIF

Objektif

1.Melaksanakan obligasi negara di bawah
Cartagena Protocol on Biosafety (CPB) to the
Convention on Biological Diversity (CBD);

2.Menilai permohonan pelepasan, pengimportan,
pengeksportan dan kegunaan terkawal
organisma hidup yang diubah suai, dan
pelepasan hasilan organisma sedemikian;

3.Melaksanakan aktiviti-aktiviti pemantauan dan
penguatkuasaan di bawah Akta Biokeselamatan
2007 [Akta 678];

4. Memberi khidmat nasihat ke atas pengendalian
organisma hidup yang diubah suai;

5.Menggalakkan aktiviti penyelidikan,
pembangunan, pendidikan dan latihan yang
berkaitan dengan biokeselamatan; dan

6.Meningkatkan kesedaran awam berhubung
dengan peranan biokeselamatan terhadap
kesihatan manusia, tumbuh-tumbuhan dan
haiwan alam sekitar dan kepelbagaian biologi.

FUNGSIIBK

Fungsi JBK

1.Melaksana dan menguatkuasakan Akta 678.

2.Menjadi urus setia kepada Lembaga Biokeselamatan Kebangsaan (LBK).

3.Menjadi urus setia kepada Jawatankuasa Penasihat Pengubahsuaian
Genetik (GMACQ).

4. Menjadi urus setia kepada jawatankuasa-jawatankuasa kecil yang
ditubuhkan di bawah LBK dan GMAC.

5.Menilai permohonan pelepasan, pengimportan, pengeksportan dan
kegunaan terkawal organisma hidup yang diubah suai, dan pelepasan
hasilan organisma sedemikian.

6.Memantau aktiviti yang berhubungan dengan organisma hidup yang
diubahsuai dan hasilan organisma sedemikian.

7.Menyediakan platform untuk konsultasi dengan pelbagai pihak dalam
usaha menggubal dan mengemas kini dasar, undang-undang serta garis
panduan berkaitan biokeselamatan.

8.Menyelaras dan menyepadukan usaha-usaha yang diambil oleh agensi-
agensi Kerajaan Persekutuan dan juga Negeri serta pertubuhan-
pertubuhan bukan kerajaan dan pihak industri

9.Menyelaras dan menyepadukan usaha-usaha yang diambil oleh agensi-
agensi Kerajaan Persekutuan dan juga Negeri serta pertubuhan-
pertubuhan bukan kerajaan dan pihak industri berkaitan isu
biokeselamatan.

10.Membina kerjasama strategik dengan agensi-agensi berkaitan di dalam
dan di luar negara dalam bidang biokeselamatan.

1.Menubuhkan  mekanisme untuk memudahkan pengumpulan,
penyimpanan dan penyebaran data yang berkaitan dengan
biokeselamatan.

12.Membantu Kerajaan memformulasikan pendirian negara tentang isu-isu
biokeselamatan di forum antarabangsa.

13.Meningkatkan kesedaran awam terhadap biokeselamatan.

LEMBAGA BIOKESELAMATAN KEBANGSAAN (LBK)

Lembaga Biokeselamatan
Kebangsaan (LBK)

1.Ditubuhkan bagi mengawal selia
pelepasan, pengimportan,
pengeksportan dan kegunaan
terkawal LMO dan pelepasan hasilan
organisma sedemikian.

2.Mesyuarat LBK dipengerusikan oleh
Ketua Setiausaha Kementerian
Sumber Asli dan Kelestarian Alam.

3.Ketua Pengarah Biokeselamatan, JBK
sebagai Setiausaha LBK.

4.Anggota LBK terdiri daripada wakil
Kementerian selaku pemegang taruh.

5.GMAC ditubuhkan dan
bertanggungjawab sebagai penasihat
kepada YB Menteri atau Lembaga.

FUNGSI LEMBAGA BIOKESELAMATAN KEBANGSAAN
- (Subseksyen 5(1) Akta Biokeselamatan 2007) [Akta 678]

Fungsi LBK

1.Membuat keputusan tentang semua
permohonan kelulusan dan pemberitahuan.

2.Memantau aktiviti berkaitan LMO dan
hasilan LMO.

3.Menggalakkan aktiviti penyelidikan,
pembangunan, pendidikan dan latihan
tentang biokeselamatan.

4.Menubuhkan mekanisme untuk
memudahkan pengumpulan, penyimpanan
dan penyebaran data berkaitan LMO dan
biokeselamatan.

5.Melaksana atau mengadakan peruntukan
bagi pelaksanaan obligasi yang berbangkit
daripada perjanjian, konvensyen atau triti
berkaitan biokeselamatan.

JAWATANKUASA PENGUBAHSUAIAN GENETIK (GMAC)

Jawatankuasa Penasihat
Pengubahsuaian Genetik
(GMAC)

1.Bertanggungjawab dalam memberi
nasihat saintifik, teknikal dan nasihat
berkaitan yang lain kepada YB Menteri
atau Lembaga.

2.Mempunyai kepakaran dalam pelbagai
disiplin antaranya seperti genetik, biologi
molekul, mikrobiologi alam sekitar, biologi
tumbuhan, virologi, imunologi,
mikrobiologi Mmakanan, entomologi,
pembiakbakaan haiwan dan kepakaran
lain yang relevan.

3.Semua permohonan yang diterima akan
melalui proses semakan dan penilaian
risiko dan seterusnya mengemukakan
syor kepada LBK.

PEMEGANG TARUH

(Stakeholders)

Pemegang Taruh

Kementerian Dalam Negeri (KDN)
Kementerian Ekonomi (KE)
Kementerian Kewangan (MOF)
Kementerian Kesihatan Malaysia (KKM)

Kementerian Komunikasi (KKOM)

Kementerian Pelaburan, Perdagangan dan Industri (MITI)
Kementerian Peladangan dan Komoditi (KPK)

Kementerian Pendidikan Tinggi (KPT)

Kementerian Perdagangan Dalam Negeri dan Kos Sara Hidup (KPDN)

Kementerian Pertahanan (MINDEF)

Kementerian Pertanian dan Keterjaminan Makanan (KPKM)
Kementerian Sains, Teknologi & Inovasi (MOSTI)
Kementerian Sumber Asli dan Kelestarian Alam (NRES)

Kerajaan Negeri:
« Air

Tanah dan Sumber Asli
Pihak Berkuasa Tempatan (PBT)

- Sarawak Biodiversity Centre (SBC)
Sabah Biodiversity Centre (SaBC)

Universiti awam dan swasta serta institusi penyelidikan awam dan swasta
Pihak industri terlibat dalam penyelidikan atau aktiviti bioteknologi moden

Jawatankuasa Keinstitusian Biokeselamatan (IBC)

PELANGCAN
i (Clients)

Pelanggan

Kementerian Syarikat Penyelidik

Pengimport/

Agensi

Peniaga
J Antarabangsa

Pengeksport

NGO (Non-
Akademia Governmental Orang Awam
Organisation)

RAKAN STRATEGIK

(Strategic Partners)

Rakan Strategik

Agensi Kawalan
dan Perlindungan
Sempadan
(LGS

Institut
Penyelidikan Sains
dan Teknologi
Pertahanan
(STRIDE)

Jabatan
Perkhidmatan
Awam (JPA)

Jabatan
Pertanian
Sarawak

Bahagian
Keselamatan dan
Kualiti Makanan,

Kementerian

Kesihatan

Malaysia (BKKM)

Jabatan Kastam
Diraja Malaysia
(IKDM)

Jabatan

Perikanan (DOF)

Jabatan
Pertanian
Sabah

Makmal Kesihatan

Awam
Kebangsaan
(MKAK)

Institut
Penyelidikan
dan Kemajuan
Pertanian
\YEIEVSE]
(MARDI)

Jabatan Kerja
Raya (JKR)

Jabatan
Perkhidmatan
Kuarantin dan
Pemeriksaan

Malaysia (MAQIS)

Jabatan
Perkhidmatan
Veterinar (DVS)

National
Pharmaceutical
Regulatory
Agency (NPRA)

Institut
Penyelidikan
Perhutanan
Malaysia (FRIM)

Jabatan Kimia
Malaysia (KIMIA)

Jabatan
Pertanian
Malaysia (DOA)

Makmal
Keselamatan
dan
Kualiti
Makanan
(MKKM)

RAKAN STRATEGIK ANTARABANGSA

(National Strategic Partners)

Rakan Strategik
Antarabangsa

Convention on Biological Diversity (CBD)
United Nations Environment Programme (UNEP)

United Nations Development Programme (UNDP)

Food and Agriculture Organization (FAO)

ASEAN: ASEAN Secretariat

BAB 2:
AGENDA
STRATEGIK

Penjajaran Strategik

Perubahan Dasar



PENJAJARAN STRATEGIK

Penjajaran Strategik

Dasar-dasar jabatan:
e Agenda Nasional
e Agenda Negeri
e Perubahan dasar/dasar baharu dan

perkembangan sosial (horma baharu
pendigitalan 4IR)

PERUBAHAN DASAR/DASAR BAHARU DAN PERKEMBANGAN SOSIAL

e

Perubahan Dasar/Dasar Baharu
dan Perkembangan sosial

o Akta Biokeselamatan 2007 [Akta 678]
o Akta Makanan 1983 [Akta 281]

e Perintah Menteri-Menteri Kerajaan
Persekutuan

e Dasar Bioteknologi Negara 2.0 (DBN) 2022-
2030

e Dasar Kepelbagaian Biologi Kebangsaan
(DKBK) 2022-2030

e Pelan Strategik Kementerian Sumber Asli dan
Kelestarian Alam (2023 - 2030)

e Pelan Strategik Pendigitalan NRES (2026 -
2030)

e Norma Baharu Pendigitalan 4IR

BAB 3:
PELAN
TINDAKAN

Analisis Persekitaran

Teras Strategik JBK 2026 - 2030
Teras Strategik 1

Teras Strategik 2

Teras Strategik 3

Teras Strategik 4

Teras Strategik 5

ANALISIS PEREKITARAN

ANALISIS
PERSEKITARAN

. Kepakaran dan Pengetahuan:

Pasukan yang memiliki pengetahuan khusus
dalam protokol, peraturan dan amalan terbaik
berkaitan biokeselamatan.

. Kerangka Perundangan yang Kukuh:

Mempunyai struktur yang jelas dengan akta dan
peraturan  diwartakan dan garis panduan
biokeselamatan yang telah ditetapkan dan
menyediakan panduan yang jelas berkaitan
pengawalseliaan LMO.

. Pengurusan Risiko:

Berperanan utama dalam mengenal pasti serta
mengambil langkah-langkah kawalan terhadap
potensi risiko bioteknologi moden.

. Focal Point:

1

National Emergency Measure (Article 17), contact
point, Biosafety Clearing House (BCH), FAO CMO
Platform.

STRENGTH

LISIS PERSEKITARAN

*

Sumber yang Terhad:

Jabatan Biokeselamatan sering berdepan
dengan cabaran dari segi peruntukan
kewangan, tenaga kerja, atau akses kepada
teknologi canggih, yang boleh menjejaskan
keberkesanan pengawalseliaan.

. Kurang Pendedahan Latihan dan Kesedaran:

Meskipun warga berkemahiran tinggi, latihan
yang berterusan tetap diperlukan bagi
memastikan mereka sentiasa peka terhadap
risiko baharu, perkembangan teknologi terkini
serta amalan terbaik yang relevan.

. Halangan Komunikasi Berkesan:
Wujud jurang dalam menyampaikan protokol
keselamatan biologi yang kompleks secara
berkesan antara Jabatan atau kepada pihak
berkepentingan luar.

- Pengurusan Data Terhad:

Tiada bank data biokeselamatan/tiada sistem
data pemantauan (tiada pemilikan data).

WEAKNESS

OPPORTUNITIES
Kemajuan Teknologi:
Teknologi dan peralatan baharu untuk
memantau dan mengawal risiko biologi

berpotensi meningkatkan protokol dan
prosedur biokeselamatan.

. Teknologi Baru Muncul:

Kolaborasi pengawalseliaan dalam teknologi
baru muncul yang berkaitan biokeselamatan.

. Kesedaran Awam:

Peningkatan  kesedaran awam  terhadap
biokeselamatan boleh membawa kepada
sokongan yang lebih besar terhadap inisiatif
Jabatan, termasuk sokongan dasar dan
peningkatan peruntukan dana.

PELAN STRATEGIK JABATAN BIOKESELAMATAN (JBK) 2026 - 2030

THREATS
1. Persepsi Awam:

Liputan media yang negatif atau
kebimbangan orang awam berkaitan
bioteknologi atau insiden biokeselamatan
boleh menjejaskan kredibiliti Jabatan atau
menimbulkan tentangan.

. Pemotongan/Kekangan Peruntukan:

Pengurangan dana daripada Kerajaan atau
institusi boleh mengehadkan keupayaan
Jabatan untuk mengekalkan atau
menambah baik standard serta operasi
keselamatan.

. Pelepasan dan Aktiviti Melibatkan GMO
Tanpa Kelulusan:

Berpotensi  risiko yang mengancam
kesejahteraan manusia dan pencemaran
pada biodiversiti.

TATA KELOLA

Jabatan Biokeselamatan (IJBK) mengiktiraf kepentingan tata kelola
yang baik dan berintegriti sebagai tunjang kejayaan pencapaian
objektif pelan strategik ini. Justeru, JBK akan berusaha dalam
memastikan amalan tata kelola yang baik dapat dilaksanakan bagi
mengekalkan akauntabiliti serta pemantauan dalam penyampaian

perkhidmatan selaras strategi pelaksanaan yang telah dirancang.

Dalam pemantauan pelaksanaan Pelan Strategik ini terdapat dua (2)

peringkat Jawatankuasa yang akan ditubuhkan seperti yang berikut:

KEKERAPAN
PERINGKAT JAWATANKUASA PENGERUSI PERANAN UTAMA/TERMA RUJUKAN MESYUARAT
Jawatankuasa Penentuan Halatuju & Kelulusan Dasar.
1. Pemandu Mengesahkan strategi, KPI, dan pelarasan )
(Strategik) gﬁ;z;?ku Pelan gle;lfeaszf‘;g:tr:: utama pelan. Membuat keputusan tentang 2 kali setahun

peruntukan sumber strategik dan isu tadbir

Biokeselamatan (JPPSB) urus

Pemantauan & Penyelesaian Isu Teknikal.

2. Kerija . . P . .
' ] Jawatankuasa Kerja Pengarah Seksyen Memantau kemajuan inisiatif, .menye\esalkan 2 kali setahun
(Tekmkal) Pelan Strategik isu operasi, dan menyediakan opsyen
Biokeselamatan (JKPSB) penyelesaian dan  pelaporan  kemajuan

kepada JPPSB

PELAN STRATEGIK JABATAN BIOKESELAMATAN (JBK) 2026 - 2030 _




GARIS MASA

JAWATANKUASA
TAHUN KITARAN PERANCANGAN UTAMA TERLIBAT FOKUS UTAMA
TAHUN 1 JPPSB memantau Indikator secara separa
2026 (Penubuhan & Permulaan) JPPSB & JKPSB tahunan. JKPSB memastikan penyelarasan
projek yang lancar dan tepat pada masanya.
Penilaian Prestasi Tahunan 2026.
TAHUN 2 JPPSB & JKPSB Memperkukuh inisiatif, meningkatkan
2027 (Pemantauan Berterusan) kecekapan, dan memantau pencapaian
sasaran/output.
Menjalankan Kajian Separuh Penggal (KSP)
TAHUN 3 JPPSB (Keputusan Pelan Strategik 2026-2030. JPPSB membuat
2028 " | Strategik), JKPSB & pelarasan semula strategi atau KPI untuk
(Kajian Sep;;g? Penggal Urus Setia baki dua tahun, berdasarkan perubahan
persekitaran biokeselamatan.
Melaksanakan strategi yang disemak semula
TAHUN 4 selepas KSP. Meningkatkan momentum dan
2029 (Pemantauan Berterusan) JPPSB & JKPSB memastikan  inisiatif  berimpak  tinggi
mencapai sasaran.
Pelaksanaan inisiatif terakhir. JKPSB bersama
TAHUN 5 JPPSB, JKPSB Urug Setia menyediakan Laporgn Pencapaian
2030 (Penghujung & Penilaian & Urus Setia Akhir  Tahun Pelan Strateg\k 2026-2030.
Akhir) JPPSB mengesahkan pencapaian Outcome

keseluruhan.

PENUTUP

Pelan Strategik Jabatan Biokeselamatan (IJBK) 2026-2030 ini diharapkan
menjadi panduan utama sepanjang tempoh perancangan lima (5) tahun akan
datang dalam menentukan hala tuju, strategi serta pengurusan sumber
jabatan secara komprehensif, inklusif dan mampan. Dokumen ini bukan
sahaja berfungsi sebagai rujukan utama kepada seluruh warga JBK, malah
menjadi asas dalam memperkukuh tata kelola pengawalseliaan
biokeselamatan negara agar sentiasa relevan dengan perkembangan sains,

teknologi dan bioteknologi yang pesat berubah.

Selain itu, Pelan Strategik ini juga berperanan sebagai rangka Kkerja
menyeluruh bagi pihak pengurusan dalam memantau kemajuan organisasi,
menilai pencapaian hasil strategik, serta memastikan setiap inisiatif yang
dilaksanakan selaras dengan visi dan misi jabatan. la turut menekankan
kepentingan peningkatan kapasiti organisasi melalui pengurusan sumber
manusia, teknologi dan kewangan yang lebih bersepadu serta berteraskan

nilai profesionalisme, akauntabiliti dan integriti.

Sehubungan dengan itu, komitmen dan kesinambungan kerjaya warga JBK
dan pengisian perjawatan dalam JBK adalah kritikal bagi mencapai objektif

pelan strategik ini dalam tempoh yang telah ditetapkan.

m PELAN STRATEGIK JABATAN BIOKESELAMATAN (JBK) 2026 - 2030

